
DIKELUARKAN OLEH: 

JABATAN HAL EHWAL AGAMA  

TERENGGANU 

PERINGATAN: 
Adalah diingatkan bahawa sebarang penambahan dan 

pemindaan terhadap isi kandungan teks khutbah yang 

telah disediakan oleh Jabatan Hal Ehwal Agama 

Terengganu adalah DILARANG. 
 

 Khatib yang bertugas hendaklah menyemak kembali 

RUKUN, AYAT AL-QURAN dan helaian muka surat yang 

diterima. Pastikan teks dibaca terlebih dahulu sebelum 

menyampaikan khutbah. 

KHUTBAH PERTAMA 
 .سْلََمل بلدلينل الْل  نَ مْ الَْ  لَ عَ ذلي جَ  ال  الـحَمْدُ لِلّٰل 

ُ وَحْدَهُ لََ شَرليكَ لَهُ أَشْهَدُ أَنْ لََ إللٰ   .مل لََ الس   ارَ دَ ا نَ غُ للّ ب ـَت ـُ ة  ادَ هَ شَ  ،هَ إللَ  الِ 

ا عَبْدُهُ وَ   .مل نَ الَ  دُ يلّ سَ وَ  يَ يلّ بل الن   مُ ـاتل خَ ، رَسُولهُُ وَأَشْهَدُ أَن  مَُُم د 

 انٍ سَ حْ بلل  مْ هُ عَ بل تَ  نْ مَ وَ  هل ابل حَ صْ أَ وَ  هل ى آلل لَ عَ هُم  صَللّ عَلَى سَيلّدلنَ مَُُم دٍ وَ اللّٰ 
 .مُ يّ  الَ  وَ الل يَ الل   تل بَ اق ـَعَ ا ت ـَمَ 

 ،عَز  وَجَل   ى اللل وَ قْ ت ـَي بل سل فْ ن ـَوَ  مْ يكُ وصل أُ ، ـمُسْللمُونَ اليَا أَيّـُهَا أَم ا بَـعْدُ، ف ـَ

 فَـقَدْ فاَزَ الـمُتـ قُونَ.
 

Sidang Jumaat yang dirahmati Allah, 

Marilah sama-sama kita meningkatkan ketakwaan kepada Allah SWT 

dengan bersungguh-sungguh melaksanakan segala perintah-Nya, dan juga 

bersungguh-sungguh meninggalkan segala larangan-Nya. 

 

Ingatlah, hanya dengan bertakwa kepada Allah SWT, setiap manusia akan 

memperoleh rahmat untuk tergolong dalam kalangan hamba-Nya yang 

berjaya di dunia dan akhirat. 

Sidang Jumaat yang dirahmati Allah, 

Pada hari Jumaat yang penuh barakah ini, khatib menyeru kepada semua 

agar dapat memberi tumpuan terhadap khutbah yang bertajuk: 

“KEAMANAN NEGARA NIKMAT YANG PERLU DIPELIHARA”. 

 

Keamanan yang dirasai pada hari ini adalah antara nikmat terbesar yang 

dikurniakan oleh Allah SWT. Dia berkuasa mengurniakan keamanan dan 

berkuasa juga menghilangkan nikmat tersebut dengan sekelip mata. Apabila 

nikmat keamanan sudah hilang, kehidupan akan bertukar kepada 

kebimbangan dan ketakutan. 

 

Imam ar-Razi dalam Tafsir al-Kabir menjelaskan bahawa nikmat keamanan 

adalah lebih besar daripada nikmat kesihatan badan. Ini kerana perasaan 

takut dan tidak aman boleh membawa kebinasaan. Menurut Imam ar-Razi 

lagi, seandainya seekor kambing patah kakinya, maka ia akan sembuh 

beberapa hari selepas itu. Tetapi seandainya kambing itu diikat di satu 

tempat yang dekat dengan kumpulan serigala, maka pastinya kambing 

tersebut tidak akan makan, lantaran takut sampai ia mati. Begitulah 

gambaran bahayanya ketakutan berbanding kesakitan pada badan.  

 

Sidang Jumaat yang berbahagia, 

Nabi Ibrahim pernah berdoa kepada Allah SWT agar Mekah menjadi bumi 

yang dilimpahi nikmat keamanan. Allah SWT berfirman dalam Surah al-

Baqarah ayat 126: 

ئۈ ئې ئې ئې ئى ئى ئى ی ی ی ی ئج ئح 

 ئم ئى ئي بج بحبخ

Maksudnya: Dan ingatlah ketika Nabi Ibrahim berdoa dengan berkata: 

“Wahai Tuhanku! Jadikanlah negeri Mekah ini, negeri yang aman sentosa, 

dan berikanlah rezeki daripada pelbagai jenis buah-buahan kepada 

penduduknya, iaitu orang yang beriman kepada Allah dan hari akhirat di 

antara mereka.” 

 

Sidang Jumaat yang dirahmati Allah, 

Agama Islam akan dapat terus berada pada kedudukan yang tertinggi 

sekiranya negara ini kekal berada dalam keamanan. Setiap umat Islam akan 

dapat melaksanakan ibadah serta meninggikan syiar agama dengan 

kurniaan nikmat keamanan oleh Allah SWT. 

 

Justeru, nikmat keamanan yang dinikmati pada hari ini perlu terus dipelihara 

sebaiknya. Terima kasih kepada pasukan keselamatan seperti polis, tentera 

dan agensi-agensi berkaitan yang terus menggalas tugas bagi memastikan 

negara ini sentiasa berada dalam keadaan aman dan tenteram. 

 

Di peringkat individu pula, jadilah warganegara yang sentiasa inginkan 

Malaysia berada dalam keadaan aman dan damai. Setiap individu dalam 

negara ini berperanan untuk memastikan tidak ada perbuatan yang 

dilakukannya menyebabkan orang lain berasa tidak selamat ataupun dalam 

keadaan ketakutan. Berlaku beberapa peristiwa yang melibatkan insiden 

orang dicederakan, malah hingga sanggup dibunuh tanpa peri 

kemanusiaan. Perkara sebegini pastinya memberi kesan terhadap tahap 

keamanan dalam kehidupan.  

 

Umat Islam mestilah mengikut nasihat dan seruan Rasulullah SAW agar 

memastikan tindakan yang dilakukan tidak sama sekali membahayakan 

orang lain. Sabda Rasulullah SAW: 

 الْمُسْللمُ مَنْ سَللمَ الْمُسْللمُونَ ملنْ للسَانلهل وَيَدلهل 

Maksudnya: Seorang Muslim yang sempurna Islamnya ialah apabila orang 

Muslimin lain selamat daripada keburukan lidahnya dan tangannya. 

 (Hadis riwayat al-Bukhari dan Muslim) 

 

Negara akan berada dalam keadaan aman jika setiap orang berkelakuan 

baik dan tidak memudaratkan orang lain. Sebaiknya setiap orang mesti 

menanamkan rasa kasih sayang dan hormat-menghormati antara satu sama 

lain agar kehidupan menjadi lebih bahagia. 

 

Selain peranan individu, institusi keluarga berperanan besar bagi 

memastikan negara tempat kita berteduh ini terus berada dalam keadaan 

aman. Ketua keluarga perlu memainkan peranan yang besar dalam 

mendidik ahli keluarga untuk menjadi insan yang berguna dan dapat 

memberi manfaat kepada orang lain, bukannya memberi mudarat.  

 

Muslimin yang berbahagia,  

Masyarakat juga adalah pihak yang sangat penting dalam menjadikan 

Malaysia berada dalam keadaan aman. Setiap kelompok masyarakat perlu 

meletakkan kepentingan negara melebihi yang lain-lain. Dalam 

kepelbagaian agama, bangsa, budaya dan warna kulit, masyarakat perlu 

bersatu hati dan saling hormat-menghormati dalam perkara-perkara 

melibatkan kepentingan negara.  

 

Justeru, sempena dengan Hari Malaysia yang disambut pada hari esok 16 

September 2023, marilah kita sama-sama berusaha menjaga keamanan 

negara yang telah dinikmati hasil daripada semangat kebersamaan dan 

permuafakatan antara kita.  

 

Sesungguhnya keberkatan daripada Ilahi hanya akan dapat dicapai 

sekiranya sesebuah negara didiami oleh orang yang beriman dan bertakwa 

kepada Allah SWT, dan tidak sekali-kali mengingkari perintah dan suruhan-

Nya. 

يمل  لِ ل ملنَ الش يطاَنل الر جل  أَعُوذُ بِل

ٱ ٻ ٻ ٻ ٻ پ پ پ پ ڀ ڀ 

 ڀ ڀ ٺ ٺ ٺ ٺ ٿ ٿ

Maksudnya: Sekiranya penduduk negeri itu, beriman serta bertakwa, 

tentulah Kami (Allah) akan membuka kepada mereka pintu kurniaan yang 

melimpah-limpah berkatnya, dari langit dan bumi. Tetapi mereka 

mendustakan rasul Kami, lalu Kami timpakan mereka dengan azab seksa 

disebabkan apa yang mereka telah usahakan. 

                                                                                 (Surah al-A’raf, ayat 96) 

ْ وَلَكُمْ فِل الْقُرْآنل الْعَظليْمل   ،بَِرَكَ اللُ لل
كُمْ بل   ْ وَإليّ   ،مَا فليْهل ملنَ الآيَّتل وَالذلّكْرل الْْكَليْمل ـوَنَـفَعَنِل
نْكُمْ تللََ اللُ وَتَـقَب لَ   ْ وَمل يْعُ الْعَلليْمُ ملنِلّ  ،وَتَهُ إلن هُ هُوَ الس مل

ْ هَذَا وَ   ْ وَلَكُمْ سْت ـَأَ أَقُـوْلُ قَـوْلل  ،غْفلرُ اَلل الْعَظليْمَ لل
نَاتل  نليَ وَالـمُؤْمل  فاَسْتـَغْفلرُوْهُ،  وَللسَائلرل الـمُسْللمليَ وَالـمُسْللمَاتل وَالـمُؤْمل

يْمُ   .إلن هُ هُوَ الْغَفُوْرُ الر حل

KHUTBAH KEDUA 
 

 ،لَهُ  شَرليْكَ  لَ وَحْدَهُ  اللُ  إللَ إللَهَ  لَ أَن وَأَشْهَدُ . رَبلّ الْعَالَمليَْ  لِل ل  الْْمَْدُ 
ا سَيلّدَنَ  أَن   وَأَشْهَدُ   سَيلّدلنَ  عَلَىوَبَِرلكْ  وَسَللّمْ  صَللّ  الل هُم  . وَرَسُوْلهُُ  هُ عَبْدُ  مَُُم د 
 أَجَْْعليَْ. وَأَصْحَابلهل  آللهل  وَعَلَى مَُُم دٍ،

يَا بَـعْدُ، أَم ا  فَـقَدْ فاَزَ الْمُتـ قُوْنَ. الِ َ  ات ـقُوا! الل علبَادَ  فَـ

 

Sidang Jumaat yang dikasihi. 

Khatib menyeru kepada sidang jumaat sekalian, marilah sama-sama kita 

imarahkan masjid ini dengan menunaikan solat berjemaah. Sesungguhnya 

solat berjemaah mempunyai banyak fadhilat dan hikmahnya.  

Justeru, janganlah tuan-tuan menangguh-nangguhkan untuk datang ke 

masjid. Bawalah anak-anak kita, ajaklah jiran tetangga dan ahli qaryah kita 

untuk sama-sama mengimarahkan masjid ini. Mudah-mudahan usaha kita 

ini mendapat rahmat, keampunan dan keredhaan daripada Allah di dunia 

dan akhirat.  

Marilah juga kita memperbanyakkan ucapan selawat dan salam kepada 

Rasulullah SAW sebagaimana firman Allah dalam surah al-Ahzab ayat 56: 

 ڇ ڄ ڄ ڄ ڄ ڃ ڃ ڃ ڃ چ چ چ چ ڇ ڇ

 نَ دل يلّ سَ  لىَ عَ  تَ يْ ل  ا صَ مَ كَ ،  دٍ م   مَُُ نَ دل يلّ سَ  آلل  لىَ عَ وَ  ،دٍ م   مَُُ نَ دل يلّ ى سَ لَ عَ الل هُم  صَللّ 
 نَ دل يلّ سَ  آلل  لىَ عَ وَ  ،دٍ م   مَُُ نَ دل يلّ سَ  لىَ عَ  كْ رل بَِ وَ ، مَ يْ اهل رَ ب ـْ إل نَ دل يلّ سَ  آلل  لىَ عَ وَ  ،مَ يْ اهل رَ ب ـْإل 

 ،يَْ مل الَ عَ  الْ فِل  مَ يْ اهل رَ ب ـْ إل نَ دل يلّ سَ  آلل  لىَ عَ وَ ، مَ يْ اهل رَ ب ـْ إل نَ دل يلّ سَ  لىَ عَ  تَ كْ رَ ا بَِ مَ كَ ،دٍ م  مَُُ 
يْدٌ مَلَيْدٌ.   إلن كَ حَلَ

نليَْ  ، الل هُم  اغْفلرْ لللْمُؤْمل نَاتل هُمْ  ،وَالْمُسْللمَاتل  وَالمسُْللمليَْ  وَالْمُؤْمل نـْ  الَحْيَاءل مل
يْعٌ قَرليْبٌ مَُّل  ،لَمْوَاتل وَا  .يْبُ الد عَوَاتل إلن كَ سَلَ

 

 .كَ يُْ غَ  هُ فُ رل صْ لَ يَ  امَ  اءَ شَ حْ فَ الْ وَ  ءَ بَِ وَ الْ وَ  لَءَ بَ ا الْ ن  عَ  عْ فَ ادْ  م  هُ الل  
 م  هُ الل  . امل قَ سْ الَ  ئل يلّ سَ ملن وَ  امل ذَ الُْ وَ  ونل نُ الُْ وَ  صل البََ  نَ مل  كَ بل  وذُ عُ  ن ـَن  إل  م  هُ الل  
 .انَ بل  لَ زَ ا ن ـَيمَ ا فل نَ بل  فْ طُ الْ وَ  ،نَ تَ وْ م   مْ حَ ارْ  وَ انَ ضَ رْ مَ  فل اشْ 

 

للهل  زَانَ  لْطاَنَ السُّ الل هُم  احْفَظْ مَوْلَنَ الْوَاثلقَ بِل يـْ بْنَ الْمَرْحُوْمل ال  ،زيَْنَ الْعَابلدليْنَ  مل
للهل شَاه، وَأَ  مَُْمُودل  لْطاَنل سُّ ال نُـوْر  لْطاَنةَل سُّ النْزللل الر حََْةَ عَلَيْهل وَعَلَى الْمُكْتَفليْ بِل

 .وانُضَغْرَتَ زاَهلرَة، سُلْطاَنةَل 
 

رَةل،  يَا وَالآخل نْـ نَ الْمُسْللمليَْ وَالْمُسْللمَاتل فِل الدُّ وَاحْفَظْ أَوْلَدَهُ وَأَهْلَهُ وَرَعَايَّهُ مل
  يَّ أَرْحَمَ الر احَلليَْ. بلرَحَْتَلكَ 

للهل ال  إلسَْاَعليْلَ  مَُُم دَ  وكُغْتَ  احْفَظْ وَلل  الْعَهْدل الل هُم   زَانَ  لْطاَنل سُّ ال بْنَ الْوَاثلقل بِل يـْ  مل
 .زيَْنَ الْعَابلدليْنَ 

  

Ya Allah, Ya Rahman, Ya Rahim. 
Perbaikilah hubungan  sesama kami dengan penuh kasih sayang.  

Limpahkanlah dalam kehidupan keluarga kami ketenangan dan 

kebahagiaan, Semangat muafakat dalam kejiranan, Para remaja yang teguh 

iman, tinggi ilmu dan mulia akhlaknya.  
 

 

 

 

Ya Allah,  

Kami pohon kehadrat-Mu agar mantapkanlah pegangan kami menurut 

ajaran Ahli Sunnah Waljamaah dan jadikanlah kami sentiasa istiqamah 

dalam melaksanakan segala perintah-Mu.  
 

Ya Allah,  

Perkukuhkan perpaduan umat Islam di negeri Terengganu. Jadikanlah 

negeri ini negeri yang aman, maju lagi diberkati. Bukakanlah pintu-pintu 

rezeki dari segala penjuru. Kurniakanlah kepada kami nikmat kesejahteraan 

yang berterusan. Jauhkanlah negeri kami ini daripada segala malapetaka, 

musibah dan apa jua kemurkaan-Mu. 

 يّ الل، يّ أرحم الراحَيآمي 

رَةل حَسَنَة  وَقلنَا عَذَابَ  يَا حَسَنَة  وَفِل الآخل نْـ    الن ارل.ربَ ـنَا آتلنَا فِل الدُّ
  .مَ ل  سَ وَ  هل بل حْ صَ وَ  هل لل آ ىلَ عَ وَ  دٍ م  مَُُ  نَ دل يلّ سَ  ىلَ عَ  اللُ  ىل  صَ وَ 

 .وَالْْمَْدُ للهل رَبلّ الْعَالَمليَْ 
 علبَادَ اللل!

 اذُكُْرُوْا اَلل الْعَظليْمَ يَذْكُركُْمْ، وَاشْكُرُوْهُ عَلَى نلعَملهل يَزلدكُْمْ،

 ، وَاللُ يَـعْلَمُ مَا تَصْنـَعُوْنَ.وَلَذلكْرُ اللل أَكْبَُ 

يَـرْحََْكُمُ الل. ،وْمُوْا إللََ صَلَتلكُمْ ق ـُ  


